MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 47

It-Tlieta, 17 ta’ Lulju 2012

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fl-4:10 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Tonio Fenech (Ministru tal-Finanzi, l-Ekonomija u Investiment), l-Onor. Frederick Azzopardi (sostitut); l-Onor. Leo Brincat (sostitut); l-Onor. Karl Gouder (sostitut); u l-Onor. Joe Mizzi (sostitut) kienu preżenti.

Preżenti wkoll kien hemm is-Sur Anthony Mifsud, Awditur Ġenerali, is-Sur Charles Deguara, Deputat Awditur Ġenerali u uffiċjali oħra mill-Uffiċċju Nazzjonali tal-Verifika.

TALBA

Iċ-Chairman qal it-talba.

MINUTI

Il-Minuti tal-Laqgħa Nru. 46 li saret fis-16 ta’ Lulju, 2012, ġew konfermati. 

SMIGĦ TAX-XHIEDA IN KONNESSJONI MAL-BOARD OF INQUIRY INTO THE ALLEGED IRREGULAR DISPOSAL OF THE CHEMICAL ‘MERCAPTAN’ BY ENEMALTA CORPORATION REPORT, DECEMBER 2011” (Kont.) 
Il-Kumitat irriżuma mis-16 ta’ Lulju 2012.

Bħala matters arising mill-Minuti tal-Laqgħa Nru. 46 tas-16 ta’ Lulju, 2012 iċ-Chairman informa lill-Kumitat li:

· Is-Sur Antoine Galea kien se jkun preżenti aktar tard sabiex jagħti l-informazzjoni li ġiet mitluba minnu mill-Kumitat; u 

· Il-Human Resources tal-Enemalta ma kenux f’pożizzjoni li jagħtu risposta dakinhar għat-talba li saret mill-Kumitat, però taw assigurazzjoni li l-informazzjoni mitluba kienet se tingħata l-għada.  

Iċ-Chairman imbagħad għadda biex sejjaħ lill-Inġinier Philip Schembri, Chairman tal-Bord ta’ Inkjesta sabiex jagħti lill-Kumitat l-informazzjoni mitluba minnu fil-laqgħa preċedenti.  

Bħala parti mir-risposta tiegħu, l-Inġinier Philip Schembri ippreżenta lill-Kumitat xi dokumenti u korrispondenza relatati mal-każ.
Minbarra l-Inġinier Philip Schembri ġew imsejħa sabiex jirrispondu għad-domandi tal-Membri tal-Kumitat l-Avukat Leonard Caruana u s-Sinj. Nadia Demarco, Membri tal-Bord ta’ Inkjesta.  Is-Sur John Aquilina u s-Sur Edward Xuereb, Deputy Chairman u Membru tal-Bord ta’ Inkjesta rispettivament, kienu skużati peress li kienu jinsabu msefrin.

Peress li fil-5:00p.m. il-Membri tan-naħa tal-Gvern kellhom impenji oħra, il-kumplament tax-xhieda li ġew imsejħa sabiex jagħtu x-xiehda tagħhom fil-laqgħa tal-lum ma xehdux. 
Fil-5:03 p.m. iċ-Chairman aġġorna l-Kumitat sine die.

